
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 1 ta’ Frar, 2024.

Numru 4

Rikors numru 313/15/2 LM

Emanuel Vella u martu Rita Vella
V.

Docklands Ltd u Victoria Park Limited

II-Qorti:

1. Din hija sentenza dwar appell imressaq mill-atturi Emanuel u Rita
mizzewgin Vella kontra dedizjoni moghtija mill-Prim’Awla tal-Qorti Civili
nhar |-4 ta’ Ottubru, 2019, fejn din laqghet |-e¢¢ezzjonijiet kollha tal-
kumpaniji konvenuti u ¢ahdet it-talbiet tal-atturi sabiex huma jithallsu

ghax-xoghlijiet u servizzi li skonthom twettqu minn Emanuel Vella fl-

interess tal-kumpaniji konvenuti.

Dahla

2. B'rikors mahluf imressaq fis-7 ta’ April, 2015, l-atturi fissru li
Emanuel Vella kien direttur taz-zewg kumpaniji konvenuti u dam fdin il-
kariga sakemm tnehha minnha fis-sena 2010. Huma tennew li fiz-Zzmien
li matulu Emanuel Vella dam fdin il-kariga, huwa wettaq numru ta’
xoghlijiet u servizzi fl-interess tal-kumpaniji konvenuti, fosthom billi geda
I-funzjoni ta’ institur ta’ numru ta’ progetti ta’ tlugh ta’ bini u amministra u
mexxa n-negozju tal-konvenuti. Issoktaw jispjegaw li ta’ dan ix-xoghol u
servizzi, l-attur Emanuel Vella baga’ qatt ma gie kkumpensat, langas
wara li huwa sejjah lill-kumpaniji konvenuti permezz ta’ ittri ufficjali biex
ihallsuh dak li huwa dovut lilu. Ghalhekk, huwa fetah din il-kawza u talab
lill-Prim’Awla tal-Qorti Civili sabiex:
«i. Fl-ewwel lok, TIDDIKJARA illi l-attur wettaq u ppresta diversi
xoghlijiet u servizzi fl-interess tas-socjetajiet konvenuti, jew min
minnhom;
ii. Fit-tieni lok, TIDDIKJARA illi l-attur ghandu jigi kkumpensat u
mhallas ghal tali xoghlijiet u servizzi rezi lill-konvenuti, jew min
minnhom;
ii. Fit-tielet lok, TILLIKWIDA jew TIKKWANTIFIKA ammont
pekunjarju a favur tal-attur li jirrapprezenta kumpens u indennizz
adegwat ghax-xoghlijiet u servizzi rezi fl-interess tas-socjetajiet
konvenuti, jew min minnhom, u dan okkorrendo bl-opera ta’ periti

nominandi;

iv. Fir-raba’ lok, TIKKUNDANNA lill-konvenuti, jew min minnhom,
sabiex ihallsu tali kumpens u indennizz lill-attur.

Bl-ispejjez kontra |-konvenuti, inkuzi dawk tal-ittri ufficjali tad-

29.03.2011 (nru. 1028/2011), tas-17.03.2014 (nru. 811/2014) u tal-
mandat kawtelatorju ta’ sekwestru mressaq fit-18 ta’ Marzu, 2015 u
b’rizerva ta’ kull azzjoni ulterjuri li tikkompeti lill-istanti, jew |-aventi
kawza minnu, kontra I-konvenuti, jew l|-aventi kawza taghhom, illi
huma minn issa ingunti in subizzjoni.»

3. [I-kumpaniji konvenuti ressqu r-risposta mahlufa taghhom fis-26 ta’
Gunju, 2015 u fiha qalu hekk:

«1. Li in linea preliminari, ir-rikorrenti ghandhom jiddikjaraw fuq liema
bazi kuntrattwali qeghdin jippretendu r-rizarciment imsemmi
minnhom, stante li dan ma harigx ¢ar mir-rikors guramentat taghhom,
u dan bi pregudizzju ghall-esponenti;

2. Li minghajr pregudizzju ghall-premess, fil-mertu, ir-rikorrenti ma
ezercitaw u/jew ipprestaw l-ebda xoghol fuq inkarigu tas-socjetajiet
esponenti;

3. Li wkoll minghajr pregudizzju ghall-premess, u in subordinazzjoni
ghall-istess, kull interess li setghu hadu r-rikorrenti, senjatament ir-
rikorrent Emanuel Vella, haduh fil-kapacita taghhom ta’ azzjonisti u fir-
rigward ta’ Emanuel Vella, li ghal perjodu ta’ sentejn kien ukoll direttur
tal-imsemmija kumpannija intimati, dan kien jikkonsisti biss fl-
amministrazzjoni ordinarja u mistennija minn kull azzjonist u/jew
direttur ta’ kumpannija privata;

4. Li wkoll minghajr pregudizzju ghall-premess, u in subordinazzjoni
ghall-istess, iz-zewgq diretturi tal-kumpanniji esponenti t-tnejn wettqu,
minn jeddhom, dawn ix-xoghlijiet, biss hadd minnhom ma fizikament
hadem fuq I-uniku progett li gie attwat u li kellhom dawn [-istess
kumpanniji, u dan peress li I-bini, il-gestjoni u I-project management
tas-sit twettaq mill-kumpanija Rite-Mix (Gatt Bros.) Ltd. (C 2821);

5. Li skont id-decizjoni mittiehda bejn I-ishmatarji, I-ebda wiehed mill-
ishmatarji ma kellu jippercepixxi xi hlasijiet ohra mill-kummer¢ gestit
mill-kumpanniji esponenti, ghajr sehemhom mill-profitti hekk u meta
dawn jibdew dehlin mill-kumpanniji esponenti;

6. Li r-rikorrent Emanuel Vella ga approprja ghalih ¢ertu introjtu dovut
lill-kumpanniji esponenti, liema introjtu ghandu jitnaqgqgas mill-profitti
dovuti lilu, hekk u meta jsiru I-konteggi relattivi;

7. Salv e¢cezzjonijiet ohra.»

4, B’sentenza moghtija fl-4 ta’ Ottubru, 2019, I-Ewwel Qorti ddecidiet

il-kawza b’dan il-mod:

5.

dawn:

«1. Tilga’ I-e¢¢ezzjonijiet kollha tal-konvenuti;

2. Tichad it-tieni, it-tielet u r-raba’ talba tal-attur. Fir-rigward tal-ewwel
talba attrici, jirrizulta Ii minkejja Ii I-attur kien ikun prezenti fuq is-sit ta’
kostruzzjoni fSan Gwann, madanakollu ma jistax jintqal li I-prezenza
tieghu u I-interess tieghu fit-tlestija tal-progett inkwistjoni kienu ghall-
benefic¢¢ju esklussiv tas-socjetajiet konvenuti, ladarba jirrizulta wkoll I-
interess dirett tal-attur fit-tlestija tal-imsemmija xoghlijiet, u
ghaldaqstant I-ewwel talba qieghda tigi michuda wkoll.

Spejjez tal-kawza a karigu tal-atturi.»

Ir-ragunijiet tal-Ewwel Qorti li wassluha biex iddecidiet hekk kienu

«Konsiderazzjonijiet legali

II-Qorti ezaminat il-provi fid-dawl tat-talbiet li geghdin isiru mill-attur, li
ghal xi Zmien kien direttur tas-socjetajiet konvenuti, u li istitwixxa dawn
il-pro¢eduri minhabba li gieghed jippretendi li jinghata kumpens ghax-
xoghol li hu ghamel kemm dam direttur taghhom. L-argument tal-attur
huwa li x-xoghol li twettaq minnu serva ta’ benefi¢cju ghas-socjetajiet
konvenuti, u hu kkontribwixxa b’mod attiv sabiex kiber u gie arrekkit il-
patrimonju tas-socjetajiet konvenuti. L-attur isostni li huwa ghandu jigi
kkumpensat ghas-servigi pprestati minnu tul is-snin li fihom dam bhala
direttur tas-socjetajiet konvenuti, ghax minkejja li verbalment kien gie
mwieghed |i ser jithallas ghal dan ix-xoghol, huwa baqa’ ma giex
ikkumpensat. Ghandu jigi rilevat li I-attur ghad illi jsostni li huwa kien
gie verbalment inkarigat bhala ‘project manager’ minn min kien imexxi
s-socjetajiet konvenuti, fix-xhieda tieghu baqa’ ma specifikax min
ezattament kien il-persuna li tah dan l-inkarigu.

II-Qorti semghet diversi xhieda prodotti mill-atturi, li xehdu dwar ix-
xoghol imwettaq mill-attur Emanuel Vella fir-rigward ta’ progett Ii s-
soGjeta Docklands Limited zviluppat fSan Gwann. L-attur sejjes |-
azzjoni tieghu fuq il-fatt li bhala direttur tas-socjetajiet konvenuti, hu
kien jiehu hsieb jikkoordina x-xoghol li kien mehtieg li jsir, fosthom billi
Jsib haddiema disposti li jahdmu fuq il-progett, ikun prezenti fuq is-sit,
jara li x-xoghol ikun qieghed isir kif suppost, jiehu hsieb il-hlasijiet
dovuti lill-haddiema, u qal ukoll li hu sahansitra kien inkarigat isib
xerrejja ghall-proprjetajiet zviluppati mis-socjetajiet konvenuti, kif ukoll
kien isib proprjetajiet ohrajn li setghu jigu zviluppati mis-socjetajiet
konvenuti. L-attur qal li sabiex seta’ jinvolvi ruhu fix-xoghol tas-
socjetajiet konvenuti b’dan il-mod, hu ma kompliex bin-negozju
personali tieghu. Qal li kien iqatta’ hafna hin jahdem fuq il-progett ta’

San Gwann, u kien jaghmel hafna qadi bil-vettura tieghu u diversi
laqghat u telefonati li taghhom baqa’ qatt ma gie kkumpensat, minkejja
li kien gie mwieghed kumpens minn min kien imexxi s-soCjetajiet
konvenuti. Qal ukoll li I-persuni |-ohra li kienu involuti fis-socjetajiet
konvenuti, Robert Zammit bhala direttur, u I-azzjonisti I-ohra, ma kinux
Jinvolvu ruhhom direttament bl-istess mod, u ghalhekk kien biss bis-
sahha tax-xoghol imwettaq minnu i [|-progett inkwistjoni seta’
Jitmexxa ’| quddiem. Madankollu ghandu jigi rilevat ukoll li I-azzjonista
fiz-zewg socjetajiet konvenuti Gary Clarke, ghad li ma kienx ikun fuq
is-sit ta’ San Gwann bhall-attur u bhad-direttur I-iehor Robert Zammit,
kien Clarke li refa’ I-akbar piz meta hareg il-kapital tas-socjetajiet
konvenuti.

II-Qorti gieset kif xhieda ohra prodotti mill-attur ilkoll esprimew il-fehma
li l-attur kien hands-on fuq dan il-progett, filwaqt li I-persuni |-ohra
involuti fis-soc¢jetajiet konvenuti qajla kienu jidhru fuq is-sit. George
Gatt, direttur tas-socjeta Rite-Mix Limited, xehed li wara li l|-attur
awvic¢inah u infurmah li s-socjeta Docklands Limited kellha art f'San
Gwann |i xtaqet tizviluppa, hu kien hadem fuq dan il-progett bil-
haddiema tieghu. Dan ix-xhud specifika li hu kellu [|-perit tieghu
inkarigat mis-sit, u fuq il-post kien ikun hemm il-foreman Ii kien jiehu
Certi decizjonijiet u kien fuq il-haddiema. Dan ix-xhud gal li x-xoghol
fuq il-progett ta’ San Gwann dam madwar sena biex tlesta. Xhud iehor
li tgabbad jaghmel xoghol mill-attur kien Orazio Vella, li xehed Ili hu
ghamel xoghol ta’ skavar fuq is-sit. Kemm dan ix-xhud kif ukoll George
Gatt, ikkonfermaw li I-hlas ghax-xoghol imwettaq minnhom kien sar
mill-attur. Ix-xhud Orazio Vella gal ukoll li minkejja li I-attur kien hadu
fuq is-sit tal-Qawra sabiex jurih id-dar li kellha titwaqqa’ bil-hsieb li
minflokha jsir zvilupp, din id-dar bagghet ma twaqqghetx u I-progett li
kien hemm il-hsieb li jsir hemmhekk baqa’ ma sarx. Jonathan Camilleri
u David Calleja, li ghamlu xoghol ta’ kisi u tibjid fis-sit fSan Gwann,
ukoll xehdu li huma kienu jaraw lill-attur fuq is-sit ta’ sikwit, u meta gew
biex jithallsu, kien hu li hallashom.

II-Qorti semghet ukoll lix-xhud Robert Zammit, li kien direttur tas-
socjetajiet konvenuti flimkien mal-attur, li spjega li sabiex sar il-progett
ta’ San Gwann, kien biss I-azzjonist Gary Clarke li hareg somma flus
bhala kapital. Qal li I-profitti li kellhom jigu ggenerati minn dan il-
progett kellhom jingasmu bejn erba’ min-nies, fosthom I-attur, u kien
obbligu tieghu u tal-attur, qua diretturi, li jassiguraw li x-xoghol fuq is-
sitisir skont is-sengha u l-arti. Dan ix-xhud spjega li madankollu I-attur
ma kellu ebda inkarigu specifiku li jkun fuq is-sit jew li jassenja x-
xoghol lill-haddiema fuq is-sit, ghaliex il-kuntrattur li hadem fuq il-bini
kellu I-haddiema tieghu u kellu foreman inkarigat mis-sit. Ix-xhud
Robert Zammit enfasizza li |-ftehim bejn il-partijiet kien regolat mill-
Memorandum and Articles of Association tas-socjetajiet konvenuti li
Jispecifikaw il-mod kif ghandha ssir id-distribuzzjoni tal-profitti
ggenerati. Dan ix-xhud qal ukoll li I-hlasijiet li saru mill-attur gew pacuti
ma’ flejjes li dan kellu jaghti lil Dockland Limited, u r-raguni ghalfejn I-
attur tnehha minn direttur taz-zewg socjetajiet konvenuti kienet ghax

I-attur kien tilef il-fiducja tal-azzjonisti ta’ dawn iz-zewg kumpaniji. Qal
ukoll li tul ix-xhur li fihom I|-attur dam iservi ta’ direttur taz-zewg
soCjetajiet konvenuti, hu qatt ma pprezenta kont jew ressaq Xi
pretensjoni ta’ hlas, u l-attur kien jaf i fil-ftehim iffirmat bejn il-partijiet
ma hemm |-ebda stipulazzjoni ta’ xi hlas li kellu jsir lilu bhala ‘project
manager’.

[I-Qorti gieset uk_oII ix-xhieda ta’ Charles Gatt, li hadem bhala foreman
fuq is-sit fSan Gwann, li qal Ii minkejja li I-aktar li kien jara fuq is-sit
kien lill-attur, kien hemm drabi meta kien jara wkoll lil Robert Zammit.

[I-Qorti gieset li I-attur qieghed jibbaza I-pretensjoni tieghu ghax skont
hu ghal perjodu ta’ tliet snin ippresta servigi lis-socjetajiet konvenulti,
ghal liema servigi baga’ ma giex ikkumpensat. Minkejja i I-attur
fdiversi wagqtiet tax-xhieda tieghu qal li I-hlasijiet ta’ whud mill-
haddiema li hadmu fugq il-progett ta’ San Gwann kienu thallsu minnu,
fil-prospett ipprezentat minnu dwar il-hlasijiet li huwa jippretendi li
ghandhom isiru lilu mis-socjetajiet konvenuti, I-attur ma ressaq |-ebda
talba ghall-hlas ta’ flus li huwa ghamel lil terzi, u tul il-proceduri ma
gab l-ebda prova sabiex jirribatti I-allegazzjonijiet li saru minn Robert
Zammit, li I-flus li thallsu mill-attur lill-terzi li hadmu fuq is-sit, thallsu
minnu bi tpacija ma’ flejjes Ii huwa kellu jaghti lil Docklands Limited.

Ghaldagstant il-Qorti sejra tillimita ruhha ghall-konsiderazzjoni ta’ dik
illi tidher li hija l-unika pretensjoni tal-attur fdin il-kawza, jigifieri li
jJinghata kumpens ghas-servigi pprestati minnu tul it-tliet snin li dam
bhala direttur tas-socjetajiet konvenuti. II-Qorti gieset illi bejn il-partijiet
kien hemm ftehim bil-miktub, i jirregola |-modalita ta’ hlas Ii kellu
jJir¢ievi kull wiehed mill-azzjonisti fis-socjetajiet konvenuti, jigifieri I-hlas
ta’ 256% tal-profitti ggenerati mill-kumpaniji, u bejn il-partijiet ma kien
hemm ebda ftehim iehor bil-miktub fdan ir-rigward. L-attur jghid Ii I-
pretensjoni tieghu hi msejsa fuq il-kwazi-kuntratt li kien hemm bejn il-
partijiet, u hu hadem bl-intendiment Ii jithallas kumpens ghax-xoghol
imwettaq minnu, anki jekk bejn il-partijiet m’hemm xejn bil-miktub li
jirregola dan. Il-Qorti tirrileva li din il-pretensjoni tal-attur mhijiex
sostnuta minn evidenza oggettiva. Hekk perezempju I-attur jghid li
wiehed mill-inkarigi li kellu kien li jsib proprjeta tajba ghall-izvilupp
sabiex tkun tista’ tinxtara mis-socjetajiet konvenuti, izda jirrizulta mill-
provi li l-uniéi zewg proprjetajiet Ii nxtraw kienu I-art fSan Gwann u |-
proprjeta fil-Qawra li x-xoghol fuqha kien ghadu ma nbediex meta giet
ipprezentata din il-kawza. Inoltre fiz-zewg akkwisti kien hemm |-
involviment ta’ sensara li kienu jafu li hemm din il-proprjeta ghall-bejgh
u li offrewha lis-socjetajiet konvenuti. L-attur ma gab l-ebda prova ta’
kemm kienu jkunu spissi l-mawriet tieghu fuq is-sit fSan Gwann, jew
b’mod prattiku u fattwali hu x’kien jaghmel hemmhekk, ladarba
jirrizulta ampjament ippruvat li fuq is-sit kien hemm kuntrattur bil-
haddiema tieghu u kien hemm foreman inkarigat mix-xoghlijiet. Huwa
minnu li bhala direttur tas-socjeta konvenuta I-attur kellu certi
responsabbiltajiet, uhud minnhom imposti fuqu bil-ligi, izda
b’danakollu ma jfissirx li ghax kien ikun fuq is-sit, kif wara kollox kellu

I-obbligu i jaghmel jekk ried jassigura li x-xoghol qieghed isir kif
suppost, ghandu jedd ghal xi hlas ulterjuri jew hlas li dwaru ma kienx
hemm ftehim. Fix-xhieda tieghu l-attur diversi drabi gal li sabiex imur
fuq is-sit hu kien jahli I-petrol u juza I-vettura tieghu, u anki kien
Jaghmel telefonati a spejjez tieghu, izda tul is-smigh tal-kawza ma
ressaq |l-ebda prova ta’ kemm sighat kien jaghmel fuq is-sit, kemm
kien l-ammont ta’ petrol li ntuza minnu, jew kemm-il telefonata kien
Jaghmel ta’ kuljum dwar dan ix-xoghol. Minn dak li semghet il-Qorti
Jidher li hadd mill-azzjonisti fil-kumpanniji konvenuti ghadu ma ha xejn
mis-sehem li kull wiehed minnhom ghandu jiehu mill-profitti, minhabba
li s’issa I-progett ghadu ma tlestiex. Fost I-inkarigi li I-attur qal li nghata
mis-socjetajiet konvenuti, kien hemm I-identifikazzjoni ta’ persuni
interessati li jixtru |-proprjetajiet li gew zviluppati, izda mkien ma qal
kemme-il persuna avvic¢ina u ha fuq is-sit, jew kemm kien |-ghadd ta’
kuntratti ta’ bejgh li gew konkluzi bl-intervent tieghu.

L-attur iddecieda li jniedi I-proceduri odjerni wara li rrizulta li minkejja
li huwa zamm I|-ishma tieghu fis-socjetajiet konvenuti u naturalment
dawn ghandhom il-valur taghhom, madankollu dawn [-ishma
ghadhom ma gewx likwidati u sa issa ma kien hemm |-ebda profitti
x’jingasmu bejn l-azzjonisti, u I-Qorti hija tal-fehma li kien ghalhekk li
l-attur fetah din il-kawza sabiex jigi kkumpensat b’mod iehor.
Madankollu I-Qorti mhix konvinta li |-attur ghandu jedd ghal xi forma
ta’ hlas, liema hlas |-attur jippretendi li ghandu jkun fis-somma ta’
€139,800, ekwivalenti ghal LM20,000 ghal kull sena li huwa dam
bhala direttur tas-socjetajiet konvenuti, specjalment meta jirrizulta Ii x-
xoghol ta’ kostruzzjoni gebel u saqaf tal-uniku progett li s-socjetajiet
konvenuti hadmu fuqu, dak ta’ San Gwann, kien lest fmadwar sena.

F’dan I-istadju il-Qorti taghmel riferiment ghal dak li gie deciz fis-
sentenza fl-ismijiet Catania v. Agius (P.A. 11.12.2003) fkawza ghall-
hlas ta’ servigi:

«... it-talba ghall-hlas ta’ servigi kif qalet il-Qorti tal-Appell fil-kawza
Delicata v. Saliba deciza fit-22 ta’ Mejju, 1989, hi bbazata fuq kwazi-
kuntratt u mhux fuq kuntratt li nholog bejn min jirrendi s-servigi u I-
benefic¢jarju u kwindi I-kumpens ma jkunx relatat biss mas-servigi: izda
ghandhom jittiehdu in konsiderazzjoni diversi fatturi ohra i ftit jew wisq
inaqqsu r-relazzjoni ekonomika bejn is-servizi rezi u I-hlas relattiv. Dan
iwassal biex il-kumpens ma jkun qatt ekwivalenti ghax-xoghol li sar
izda adegwat mehud kont tac-cCirkostanzi partikolari tal-kaz. »

Kif gie ritenut anki fis-sentenza appena Ccitata, I-istitut tas-servigi hu
bbazat fuq il-kwazi-kuntratt, jigifieri sitwazzjoni fejn hemm “fatt lecitu u
volontarju li minnu tohrog obbligazzjoni lejn persuna ohra, jew
obbligazzjoni tal-partijiet lejn xulxin” (L-artikolu 1012 tal-Kodiéi
Civili). Fil-kaz odjern jirrizulta li bejn il-partijiet fil-kawza kien hemm I-
idem placitum consensus jew il-volonta tal-partijiet li jirregolaw ir-
relazzjoni kummercjali ta’ bejniethom bil-mod iskritt, u ghalhekk tezisti
dik ir-rabta kuntrattwali bejniethom li tirregola I-aspetti kollha ta’ din ir-
relazzjoni, inkluz il-hlas li kull wiehed mill-partijiet involuti ghandu

Jiehu, jigifieri, il-hlas ta’ 25% tal-profitti Ii jigu ggenerati mis-socjetajiet
konvenuti. La fil-Memorandum and Articles tas-socjetajiet konvenuti u
lanqas permezz ta’ rizoluzzjoni tal-bord tad-diretturi jew tal-azzjonisti
tas-socjetajiet konvenuti ma kien hemm ftehim dwar rinumerazzjoni
ghad-diretturi. Barra minn hekk ladarba |-azzjonisti tas-socjetajiet
konvenuti inkorporaw fi skrittura |-ftehim ta’ bejniethom, ghandu jigi
prezunt li dak li riedu jiftiehmu fuqu nizzluh fdik I-iskrittura (ara s-
sentenza fl-ismijiet Farrugia v. Piscopo, App. 31.05.1943, Kollez.
Vol.XXXL.i.627). IlI-Qorti hija tal-fehma li I-kumpens tal-attur ghal
xoghlu ghandu jimmaterjalizza ladarba |-ishma tieghu jigu likwidati jew
ladarba jigu distribwiti I-profitti ggenerati mis-socjetajiet konvenuti, u
fin-nuqqas ta’ provi mod iehor, it-talbiet tal-attur m’ghandhomx jigu
akkolti.»

6. L-atturi mizzewgin Vella appellaw minn din is-sentenza b’rikors
imressaq fil-21 ta’ Ottubru, 2019, bl-aggravji jkunu dawn: (i) li I-Ewwel
Qorti ma messhiex ikkonkludiet li I-verzjoni tal-kumpaniji konvenuti
ghandha titwemmen aktar minn dik tal-atturi; (i) li I-Ewwel Qorti gharblet
il-fatti u haddmet il-ligi b’'mod Zbaljat meta kkonkludiet li ma hemm ebda
kumpens dovut ghas-servigi mwettqga minn Emanuel Vella; u (iii) li |-
Ewwel Qorti zbaljat meta sabet Ii |-partijiet kienu ftehmu [i [-atturi
appellanti kellhom jithallsu ghas-servigi mwettqa minn Emanuel Vella bil-
gasma tal-profitti maghmula mill-kumpaniji konvenuti bejn |-azzjonisti

taghha.

7. ll-kumpaniji konvenuti wiegbu ghal dan |-appell fis-26 ta’ Ottubru,
2023 u hemmhekk huma taw ir-ragunijiet taghhom ghalfejn l-appell

ghandu jigi michud.

8. Inzamm smigh fit-30 ta’ Novembru, 2023 u minn hemm il-kawza

thalliet biex tinghata s-sentenza llum.

Konsiderazzjonijiet:

9. Qabel tibda biex tqis l-aggravji tal-atturi appellanti, din il-Qorti
tirrimarka li ghalkemm il-kumpaniji konvenuti gew notifikati bir-rikors tal-
appell fl-1 ta’ Novembru, 2019 (ara d-dahar ta’ pagna 293 tal-atti tal-
kawza), huma ghazlu li jressqu t-twediba tal-appell taghhom fis-26 ta’
Ottubru, 2023, jigifieri madwar erba’ snin, wara li laqghu n-notifika tar-

rikors tal-appell.

10. Skont [-Artikolu 144(1) tal-Kodi¢i ta’ Organizzazzjoni u
Procedura Civili, kif kien jagra fiz-zmien li sar ir-rikors tal-appell u gabel
ma dahal fis-sehh [-Att XXXII tal-2021, il-kumpaniji appellati kellhom
ghoxrin jum zmien sabiex huma jwiegbu ghall-appell tal-atturi appellanti.
Dan il-perjodu ta’ ghoxrin jum skada fil-21 ta’ Novembru, 2019. Ghandu
jigi mfakkar li t-termini legali huma ta’ ordni pubbliku u ghalhekk,
galadarba |-kumpaniji appellati ressqu t-twediba taghhom ferm wara t-
terminu perentorju ta’ ghoxrin jum li kienet issemmi I-ligi dak iz-zmien, din
iI-Qorti mhijiex sejra tgis is-sottomissjonijiet maghmula fit-twegiba
taghhom (ara f'dan is-sens is-sentenzi fl-ismijiet Paola Galea et v. John
Cauchi et magtugha mill-Qorti tal-Appell fis-26 ta’ Marzu, 2010, C. Fino

& Sons Ltd et v Saviour Buttigieg nomine dec¢iza mill-Qorti tal-Appell

fit-30 ta’ Lulju, 2010 u Bettina Vossberg pro et nomine v. Equinox
International Limited et moghtija mill-Qorti tal-Appell fid-9 ta’ Novembru,

2012).

11. Madankollu, dan il-fatt wahdu ma jzommx lil din il-Qorti milli
tistharreg bir-reqga Il-appell tal-atturi. Wara kollox, in-nuqgas tal-
kumpaniji konvenuti li jdahhlu t-twegiba taghhom fiz-zmien Ii trid il-ligi
m’ghandux iwassal biex huma jitgiesu li geghdin jagblu mal-appell tal-
atturi (ara Carmen Taliana v. Rita Borg nomine maqtugha mill-Qorti tal-
Appell (Kompetenza Inferjuri) fis-26 ta’ Jannar, 2005 u Regina Farrugia
v. Baron Group Limited et deciza mill-Qorti tal-Appell fit-23 ta’

Novembru, 2020).

12. Maghmula din il-parentesi, din il-Qorti serja tghaddi mill-ewwel biex
tqis l-aggravji tal-atturi, fejn essenzjalment huma jilmentaw li I-Ewwel
Qorti gharblet il-fatti u haddmet il-ligi li tghodd ghal dan il-kaz b’manijiera

zbaljata.

13. Fl-ewwel aggravju taghhom l-atturi jilmentaw li [-Ewwel Qorti ma

kinitx siewja meta kkonkludiet li I-verzjoni moghtija mill-kumpaniji
konvenuti ghandha titwemmen aktar minn dik moghtija minnhom. Bhala
ragunijiet ghal dan I-ilment taghhom huma jghidu li: (i) il-kumpaniji

konvenuti laqghu ghat-talbiet taghhom billi ghamlu numru ta’

allegazzjonijiet ta’ fatt; (ii) li I|-piz tal-prova dwar I-allegazzjonijiet
maghmula mill-kumpaniji konvenuti kien jaga’ fughom; (iii) li I-kumpaniji
konvenuti bagqghu ma ppruvawx I-allegazzjoni taghhom li Emanuel Vella
hallas minn butu xi pagamenti li kienu dovuti mill-kumpaniji konvenuti biex
jaqgta’ d-dejn li huwa kellu maghhom; (iv) li ghalkemm Robert Zammit, li
bhall-attur Emanuel Vella kien direttur tal-kumpaniji konvenuti, sostna li
dawn tal-ahhar kienu kisbu proprieta fSan Gwann bl-intervent tieghu
wara |li huwa tkellem ma’ ¢éertu Kevin Camilleri, il-kuntratt ta’ akkwist
relattiv jindika lil James Abela bhala sensar; (v) li ghalkemm Robert
Zammit sahaq li huwa kien imur fuq il-lant tax-xoghol, ma kien hemm
ebda xhud indipendenti li kkorrobora din I-allegazzjoni; (vi) li diversi
xhieda kienu kkonfermaw li I-attur Emanuel Vella kien spiss imur jindokra
x-xoghlijiet li saru ghall-kumpaniji konvenuti; u (vii) li I-kumpaniji konvenuti
bagghu ma ghelbux il-piz tal-prova li s-servigi mwettqa minn Emanuel

Vella saru minghajr |-intenzjoni li huwa jithallas taghhom.

14. Imbaghad, fit-tieni aggravju taghhom l-atturi jishqu li I-Ewwel Qorti
ma messhiex kkonkludiet li ma hemm ebda kumpens dovut lilhom ghas-
servigi li Emanuel Vella wettaq lill-kumpaniji konvenuti. Itennu li: (i) I-
isforzi maghmula minn Emanuel Vella saru kemm bil-ghan li huwa jigi
kkumpensat kif jixraq ghalihom u kif ukoll bil-ghan li jikber il-patrimonju
tal-kumpaniji konvenuti; (ii) i I-Ewwel Qorti applikat il-ligi hazin meta

cahdet it-talbiet taghhom minhabba li ma kienx hemm ftehim li Emanuel

Vella jigi kkumpensat ghas-servigi mwettqa minnu ghaliex skont il-ligi u |-
gurisprudenza, il-jedd ta’ kumpens ghal servigi jitwieled anke jekk ma
jkunx hemm ftehim dwaru, jekk kemme-il darba mic¢-¢irkostanzi tal-kaz ikun
jidher li hemm hlas dovut; (iii) li skont numru ta’ sentenzi tal-grati taghna,
il-prezunzjoni hija li s-servigi ma jsirux bla hlas u huwa min jallega li x-
xoghol sar b’xejn — f'dan il-kaz, il-kumpaniji konvenuti - li jrid igib provi
tajbin bizzejjed biex iwaqqa’ din il-prezunzjoni; (iv) li I-kumpaniji konvenuti
ma ressqu |-ebda prova biex isostnu |-pozizzjoni taghhom [i s-servigi
mwettga minn Emanuel Vella saru bla hlas; (v) li I-fatt wahdu li I-paga ta’
Emanuel Vella mhijiex ikkontemplata fil-memorandum u fl-artikoli tal-
assocjazzjoni tal-kumpaniji konvenuti mhuwiex bizzejjed biex jeghleb il-
prezunzjoni li huwa ghandu jigi kkumpensat ghas-servigi mwettga minnu
ghaliex mhijiex il-funzjoni ta’ dawn I-atti kostituttivi tal-kumpaniji i
jipprovdu ghall-hlas tad-diretturi u tal-impjegati taghhom; (vi) li fis-
sentenza fl-ismijiet Anthony Schembri et v. Aldo Busulttil et, li nghatat
mill-Prim’Awla tal-Qorti Civili fit-28 ta’ Mejju, 2003, xoghol simili ghal dak
li wettaqg I-attur Emanuel Vella die meqjus li jissarraf flokazzjoni ta’ opra;
(vii) li I-fatt Ii Emanuel Vella kien direttur tal-kumpaniji konvenuti meta
wettgilhom is-servigi mhuwiex rilevanti ghaliex il-pozizzjoni okkupata
minn direttur ta’ kumpanija ma tkunx fuq bazi volontarja ghaliex b’mod
generali d-direttur jithallas ta’ xoghlu; (viii) li I-fatt li Gary Clarke kien hareg
il-kapital biex il-kumpaniji konvenuti jibdew iwettqu I-progetti li kellhom

pjanati m’ghandux rilevanza ghaliex huwa sejjer jigbor lura I-flejjes i

hareg minn butu qabel jingasmu I-profitti bejn |-azzjonisti tal-kumpaniji
konvenuti; (ix) li anke l-attur Emanuel Vella kien ghen lill-kumpaniji
konvenuti finanzjarjarment billi pprovda xi immobbli li kienu proprjeta
tieghu u hallas lill-elektrixin u lill-haddiema li wettqu x-xoghol ta’ skavar u
I-kisi tal-garaxxijiet; (x) li I-fatt li Emanuel Vella ghandu interess personali
fis-succ¢essi tal-kumpaniji konvenuti mhuwiex rilevanti u ma jnaggas xejn
mid-dritt tieghu li jitlob kumpens ghas-servigi li wettaq ghaliex li kieku ma
kienx hemm hu, il-kumpaniji konvenuti kien ikollhom jimpjegaw lil xi hadd
biex iwettaq ix-xoghlijiet li ghamel hu; u (xi) li fl-aghar ipotezi, fid-dawl tal-
interess personali li ghandu Emanuel Vella fil-kumpaniji konvenuti, |-
Ewwel Qorti messha nagqgset [-ammont mitlub mill-atturi arbitrio boni viri

minflok ikkonkludiet li ma hemm ebda kumpens dovut.

15. L-atturi jaghlqu bit-tielet aggravju taghhom fejn jilmentaw li I-

Ewwel Qorti waslet ghall-konkluzjoni zbaljata li I-partijiet kellhom
bejniethom ftehim i I-atturi appellati kellhom jithallsu ghas-servigi
mwettgqa minn Emanuel Vella bil-qasma tal-profitti maghmula mill-
kumpaniji konvenuti bejn I-azzjonisti taghha. Jishqu li dan il-ftehim jinvolvi
lill-attur Emanuel Vella bhala azzjonist u mhux bhala direttur tal-kumpaniji
konvenuti, u ghalhekk mhuwiex rilevanti ghall-kumpens li ghandhom
jir¢ievu l-atturi ghax-xoghol maghmul minn Emanuel Vella bhala direttur.
Jissoktaw jghidu li wiehed irid jaghraf bejn il-kumpanija, |-azzjonisti

taghha, id-diretturi taghha u l|-impjegati taghha, u li I-hlas dovut il

Emanuel Vella fdak il-ftehim jirrigwarda lilu biss fil-kappell tieghu ta’
azzjonist. Itennu li I-pozizzjoni ta’ azzjonist hija indipendenti minn dik ta’
direttur u li dan il-kaz Emanuel Vella huwa intitolat Ii jithallas 25% tal-
profitti bhala azzjonist u kif ukoll ghas-servigi li twettqu minnu bhala
direttur, mandatarju, rapprezentant u lokatur ta’ opra tal-kumpaniji

konvenuti.

16. Peress li dawn l-ilmenti tal-atturi appellanti huma lkoll marbuta
flimkien u ghandhom I-istess ghan, jigifieri li I-atturi jithallsu ghax-xoghlijiet
li twettqu minn Emanuel Vella matul iz-zmien li huwa dam jokkupa |-
kariga ta’ direttur fi hdan il-kumpaniji konvenuti, din il-Qorti thoss li huwa
xieraq li dawn jitgiesu flimkien, anke biex tigi evitata r-ripetizzjoni ta’

argumenti.

17. Minn gari tal-atti jirrizulta li I-attur Emanuel Vella ghamel xi zmien
bejn is-snin 2007 u 2010 jokkupa I-kariga ta’ direttur tal-kumpaniji
konvenuti. Fl-istess zmien huwa kien ukoll azzjonist ta’ dawn il-kumpaniji
fis-sehem ta’ 25%, liema sehem huwa baqga’ jzomm anke wara li ma

bagax direttur taghhom.

18. L-atturi jishqu li matul iz-zmien li Emanuel Vella dam direttur, huwa
wettag numru ta’ servizzi u xoghljiet fl-interess tal-kumpaniji konvenuti bil-

hsieb li huwa jithallas ghal dan ix-xoghol. Fuq ix-xagliba I-ohra, il-

kumpaniji konvenuti laqghu ghat-talbiet tal-atturi billi tennew li Emanuel
Vella gatt ma tgabbad minnhom biex iwettqilhom xi xoghlijiet. Issoktaw
jghidu li dak li wettaq Il-attur Emanuel Vella kien jikkonsisti biss
famministrazzjoni ordinarja li hija mistennija minn direttur ta’ kumpanija
privata, u li I-azzjonisti tal-kumpaniji konvenuti kienu ftehmu bejniethom li
ebda wiehed mill-azzjonisti ma kellu jir¢ievi xi dhul min-negozju tal-

kumpaniji ghajr sehmu mill-profitti li dawn ikunu ghamlu.

19. Meqjus dan, l-istharrig li jehtied li jigi mwettaq minn din il-Qorti
huwa dwar jekk matul il-kariga tieghu bhala direttur tal-kumpaniji
konvenuti, I-attur Emanuel Vella wettagx xi xoghol li tieghu jisthoqqglu

jithallas, u dan fid-dawl tal-aggravji mressqa mill-atturi.

20. lli kif jghid tajjeb il-Professur Andrew Muscat fl-opra tieghu,
Principles of Maltese Company Law, mitbugh mill-Malta University
Press fl-2019, fpagna 29, id-dispozizzjonijiet i jirregolaw il-kumpaniji
Maltin kif misjuba fl-Att dwar il-Kumpaniji huma mmudellati fuq il-UK
Companies Act 1985, kif emendati bil-UK Companies Act 1989.
Ghalhekk, ikun xieraq li wiehed jara xi jghidu awturi Inglizi dwar il-hlasijiet
li jistghu jkunu dowuti lil direttur ta’ kumpanija, billi ma jirrizultax li hemm

Xi gurisprudenza Maltija li messet sew fuq din il-materja.

21. Skontid-dritt Ingliz, il-fatt wahdu li persuna tkun fil-kariga ta’ direttur

ta’ kumpanija ma jaghtihiex il-jedd li tir¢ievi xi hlas minghand il-kumpanija
bhala kumpens ghall-irwol taghha. Madankollu, I-artikoli tal-assoc¢jazzjoni
tal-kumpanija jistghu jipprovdu li waqgt il-laggha generali, il-kumpanija
tista’ tiddetermina x’ghandu jkun il-hlas li ghandhom jir¢ievu d-diretturi
taghha. Fil-prattika, id-determinazzjoni ta’ x’ghandu jkun il-hlas li jir¢ievu
d-diretturi ezekuttivi (executive directors) ghas-servizzi taghhom, taqga’
fidejn il-bord tad-diretturi tal-kumpanija; ghalkemm naturalment dan
jaghti lok ghal kunflitt ta’ interess gawwi fejn id-diretturi jispiccaw
jiddeciedu dwar il-paga taghhom stess. Is-sitwazzjoni hija ferm ehfef
fkumpaniji pubbli¢i kbar, fejn I-irwol tad-determinazzjoni tal-pagi tad-
diretturi huwa normalment fdat lill-kumitat dwar il-pagi (remuneration
committee) maghmul princ¢ipalment minn diretturi mhux ezekuttivi (non-
executive directors) (ara Farrar’s Company Law, J.H. Farrar & B.M.
Hannigan, ir-raba’ edizzjoni, mitbugh minn Butterworths fI-1998, fpagni

338 u 339).

22. 1I-Qorti taghraf ukoll li fkumpaniji pubbli¢i jew kumpaniji privati ta’
certu kobor, id-diretturi ezekuttivi generalment jidhlu fkuntratti ta’ servizz
mal-kumpaniji. Dawn il-kuntratti normalment jipprovdu ghall-paga tad-
diretturi, ghat-tul ta’ Zmien tal-kuntratt u ghall-kumpens li jkun dovut lilhom
jekk kemm-il darba huma jitnehhew mill-kariga taghhom. F’kumpaniji
privati x’aktarx zghar, bhalma huma I-kumpaniji konvenuti, id-diretturi

mhux bilfors ikollhom kuntratti ta’ servizz espressi u minflok jistriehu aktar

fuq ftehimiet informali. Madankollu, skont |-awtri¢i Brenda Hannigan (ara
I-ktieb taghha, Company Law mitbugh minn LexisNexis, Butterworths fl-
2003), din il-prattika ghandha tigi evitata minhabba li tista’ tkun il-kawza

ta’ hafna tilwimiet fil-grati (ara wkoll LIoyd v. Casey [2002] 1 BCLC 454).

23. Hannigan tissokta tfisser li fl-assenza ta’ kuntratt, id-direttur ma
jistax jistrieh fuq I-artikoli tal-assocjazzjoni tal-kumpanija u jgishom bhala
kuntratt imwettaq mal-kumpanija biex jithallas ta’ xoghlu; madankollu jaf
ikun possibbli ghalih li jiftah kawza biex jir¢ievi hlas fuq is-sahha ta’
kuntratt estrinsiku u impli¢itu (implied extrinsic contract). Spjegat ukoll li
b’'mod ec¢cezzjonali, direttur jista’ jmexxi kontra |-kumpanija biex huwa
jir¢ievi hlas gust, fuq il-bazi ta’ quantum meruit (i.e. l-ammont li wiehed
jisthoqqlu), ghas-servizzi li jkun wettaq u li jkunu gew accéettati mill-
kumpanija, jew biex jir¢ievi kumpens xieraq (equitable allowance);
madankollu Hannigan tikteb li I-Qrati Inglizi jsibuha bi tqila biex jilgghu

talbiet bhal dawn.

24. Dan hu hekk ghaliex persuna mahtura bhala direttur fkumpanija
hija prekluza milli tidhol fkuntratt mal-istess kumpanija dwar is-servizzi
taghha ta’ direttur, sakemm ma jkunx hemm provdut ghal daqshekk fl-
artikoli tal-assoc¢jazzjoni tal-kumpanija. Bl-istess mod, id-diretturi ta’
kumpanija ma jistghu jirCievu ebda hlas ghas-servizzi taghhom hlief fil-

limiti li jkunu mnizzla fl-artikoli tal-assocjazzjoni tal-kumpanija. Kieku kien

mod iehor, id-direttur jista’ jigi mheggdeg li jpodgi lilu nnifsu fcirkostanza
fejn ikun hemm kunflitt dirett bejn I-interessi personali tieghu u bejn id-
dmir tieghu ta’ fiduc¢jarju tal-kumpanija (ara pagna 339 ta' Farrar’s
Company Law, pagna 259 ta’ Company Law miktub minn Brenda
Hannigan u s-sentenza Guinness plc v. Saunders [1990] 1 All ER

652).

25. Imhaddem dan kollu ghall-kaz taghna, din il-Qorti tqis li I-azzjonisti
tal-kumpanija konvenuta, fosthom [-attur Emanuel Vella, waqqgfu I-
kumpaniji konvenuti sabiex jirregolaw in-negozju ta’ bejniethom. IlI-Qorti
fliet I-atti, u mkien ma jirrizultalha li kien hemm xi ftehim bil-miktub bejn I-
azzjonisti nfushom (shareholders’ agreement) jew bejn il-kumpaniji
konvenuti u d-diretturi taghha; ghalkemm fir-rikors tal-appell taghhom, |-
atturi jirrikonoxxu: (i) li I-azzjonist Gary Clarke kien hareg il-maggor parti
tal-kapital mehtie§ ghall-progetti li kellhom fmohhhom Ii jwettqu I-
kumpaniji konvenuti, u li dan kellu jigbor lura I-flejjes li hareg qabel
jitgassmu |-profitti bejn l-azzjonisti (ara paragrafu 9.9. tar-rikors tal-
appell); u (i) li bejn il-partijiet hemm ftehim i I-azzjonisti tal-kumpaniji
konvenuti ghandhom jippartecipaw fil-profitti i jaghmlu I-kumpaniji
konvenuti fis-sehem ta’ 25% kull wiehed (ara paragrafu 10.2 tar-rikors tal-

appell).

26. Sewwasew, l-uni¢i dokumenti fl-atti li wiehed jista’ jqis li gew

imhejjija bi gbil bejn l-azzjonisti hawn fugq imsemmija huma |-
memorandum u l-artikoli tal-assoc¢jazzjoni taz-zew§ kumpaniji konvenuti.
Dawn id-dokumenti tal-inkorporazzjoni tal-kumpaniji konvenuti ma
jsemmux li ghandu jkun hemm xi kumpens dovut lid-diretturi taghhom
ghas-servizzi li jkunu taw lill-kumpaniji. Jghidu biss li d-diretturi jistghu
jokkupaw kariga ohra fi hdan il-kumpaniji, barra minn dik ta’ awditur, skont

dawk il-kundizzjonijiet u I-hlas li jiddeciedi I-bord tad-diretturi.

27. Kif rajna aktar il fuqg, id-diretturi ta’ kumpanija ma jistghu jir¢ievu
ebda hlas ghas-servizzi taghhom hlief fil-limiti i jkun hemm imnizzla fl-
artikoli tal-assoc¢jazzjoni tal-kumpanija. F'dan il-kaz, [-artikoli tal-
assocjazzjoni tal-kumpaniji konvenuti ma jsemmu xejn dwar il-pagi tad-
diretturi u jipprovdu biss ghal hlas lid-diretturi taghhom jekk kemm-il darba
dawn ikunu jokkupaw xi kariga ohra fl-istess kumpaniji, u dan dejjem

skont kif jiddeciedi I-bord tad-diretturi.

28. L-artikoli tal-assocjazzjoni rilevanti taz-zewg kumpaniji konvenuti
huma identi¢i u jagraw kif gej:

«A director may hold any other office or place of profit under the
Company other than that of Auditors on such terms as to remuneration
and otherwise as the Board of Directors may determine.»

29. Issa ghalkemm l-atturi jishqu li Emanuel Vella wettaq numru ta’
servizzi lill-kumpaniji konvenuti bhala institur tal-progetti (project

manager), waqt is-smigh tal-provi ma rrizultax li kien hemm xi decizjoni

tal-bord tad-diretturi jew xi rizoluzzjoni tal-laqgha generali li hatritu f'xi
kariga bi profitt, u langas sar xi kuntratt ta’ servizz f'dan is-sens bejnu u

bejn il-kumpaniji konvenuti.

30. Dan ifisser li I-irwol tal-attur Emanuel Vella fi hdan il-kumpaniji
konvenuti kien biss dak li jagdi d-dmirijiet generali ta’ direttur ta’
kumpanija, kif misjuba fl-Artikolu 136A tal-Att dwar il-Kumpaniji, b’'mod
partikolari, (i) it-tmexxija 'l quddiem tal-gid tal-kumpaniji konvenuti, (ii) it-
tmexxija generali tal-kumpaniji konvenuti u tal-amministrazzjoni taghhom,
u (iii) I-indukrar generali tal-affarijiet taghhom (ara s-subin¢iz (2) tal-
Artikolu hawn fug imsemmi). Irwol li ghalih I-artikoli tal-assocjazzjoni tal-
kumpaniji konvenuti ma jahsbu ghal ebda hlas, u ghalhekk Emanuel Vella

ma jistax jippretendi li jithallas tieghu.

31. Kemm hu hekk, ghalkemm fl-appell taghhom I-atturi jishqu bil-hrara
li Emanuel Vella wettag nurmu ta’ servigi fl-interess tal-kumpaniji
konvenuti, minn gharbiel tajjeb tal-provi, din il-Qorti ma jirrizultalhiex i
Emanuel Vella wettaq xi doveri jew servizzi li jmorru lil hemm mid-dmirjiet
generali hawn fug imsemmija. Imbilli [-attur jghid li huwa kien ha hsieb li
jindokra xi progetti tal-kumpaniji konvenuti, fosthom: (i) billi sab zewg
proprjetajiet li kienu tajbin ghall-izvilupp bl-intervent ta’ sensara; (ii) billi ra
li jinkisbu I-permessi biex ikun jista’ jsir zvilupp fughom, (iii) billi gabbad

lill-haddiema biex isiru x-xoghlijiet ta’ zvilupp fug dawn il-proprjetajiet; (iv)

billi kien ta’ kultant imur fuq is-siti mixtrija biex jara kif kienu mexjin ix-
xoghlijiet waqt li kien ghaddej l-izvilupp; u (v) billi ha hsieb juri I-
proprjetajiet lil min kien interessat li jixtrihom, dan ma jfissirx li huwa hareg

il barra mill-funzjonijiet generali tieghu ta’ direttur.

32. Wara kollox, fuq is-siti fejn kien qieghed isir l-izvilupp kien ikun
hemm dejjem ragel inkarigat mill-haddiema (foreman). Barra minn hekk,
ma jirrizultax li Emanuel Vella kien gieghed iwettag dan ix-xoghol kollu
wahdu. Fil-fatt, bil-maqlub ta’ dak Ii jishqu I-atturi fir-rikors tal-appell
taghhom, il-foreman, Charles Gatt, xehed li d-diskussjonijiet dwar I-appalt
fuq is-sit ta’ San Gwann kienu jsiru kemm ma’ Emanuel Vella u kif ukoll
ma’ Robert Zammit, li wkoll kien direttur u azzjonist tal-kumpaniji

konvenuti u kultant kien ukoll imur biex jispezzjona x-xoghlijiet.

33. Tassew, din il-Qorti ma tistax tqis I-attivitajiet hawn fug imsemmija
bhala servigi mwettga minn Emanuel Vella li jisthoggilhom kumpens. In-
negozju tal-kumpaniji konvenuti kien principalment jinvolvi x-xiri, il-bejgh
u l-izvilupp ta’ proprjetajiet immobbli, u ghalhekk I-attivitajiet imwettga
minn Emanuel Vella kienu jaghmlu parti mid-dmirijiet ta’ Emanuel Vella
fit-tmexxija generali u fl-amministrazzjoni tal-kumpaniji konvenuti u ma
kinux servizzi li ghalihom I-artikoli tal-assoc¢jazzjoni tal-kumpaniji

konvenuti jikkontemplaw xi hlas.

34. Ghalhekk, ladarba din il-Qorti gieghda ssib li I-attur Emanuel Vella
ma wettaq ebda servigi specjali lill-kumpaniji konvenuti, jaga’ kull
argument imressaq mill-atturi fl-appell taghhom biex huma jir¢ievu

kumpens minghand l-istess kumpaniji.

35. Irid jinghad li jekk kemm-il darba, fdawk it-tliet snin li l-attur
Emanuel Vella dam direttur tal-kumpaniji konvenuti, huwa kien tal-fehma
li ma kienx gieghed jigi kkumpensat kif jixraq ghax-xoghol li kien gieghed
iwettaq, it-triq li kellu jiehu kienet sewwasew li jiddiskuti I-pozizzjoni tieghu
mad-direttur I-iehor, Robert Zammit, u jipperswadieh biex fil-funzjoni
taghhom ta’ diretturi tal-kumpaniji, huma jiehdu decizjoni fejn jahtru lill-

attur f'kariga ohra bi hlas fi hdan il-kumpaniji konvenuti.

36. Fid-dawl ta’ dak li jghidu l-artikoli tal-assoc¢jazzjoni tal-kumpaniji
konvenuti, kien biss b’dan il-mod li I-attur seta’ jir¢ievi xi hlas minghand il-
kumpaniji konvenuti. Madankollu, minn dak li jirrizulta mill-atti, [-attur gatt
ma ghamel xi talba ghal hlas matul iz-zmien kollu li huwa dam direttur u
I-pretensjonijiet tieghu biex jithallas ressaghom biss wara li huwa spi¢ca

mill-kariga tieghu.

37. Terga’ u tghid, mill-atti jirrizulta li l-attur Emanuel Vella huwa
azzjonist fil-kumpaniji konvenuti fis-sehem ta’ 25%, u ghalhekk ma jistax

jitgies li l-attivitajiet li huwa wettaq kienu biss fl-interess tal-kumpaniji

konvenuti ghaliex eventwalment, meta jithallsu d-dividendi, huwa sejjer
ikollu sehem mill-profitti maghmula mill-istess kumpaniji. Huwa minnu li r-
regola generali hi li d-doveri tad-direttur ta’ kumpanija ghandhom jitwettqu
fl-interess massimu tal-kumpanija nnifisha u mhux dik tal-membri
individwali taghha (ara s-sentenzi fl-ismijiet Michael J. Falla v. John H.
Sorotos moghtija mill-Qorti tal-Appell fis-13 ta’ Marzu, 1976 u Charles
Sant Fournier v. Philip Attard Montalto maqtugha mill-Prim’Awla tal-
Qorti Civili fis-7 ta’ Novembru, 2001). Dan ghaliex il-kumpanija hija
persuna guridika separata mill-membri li jkunu s-sidien taghha.
Madankollu, fil-kaz taghna, iz-zewg diretturi tal-kumpaniji konvenuti,
fosthom l-attur Emanuel Vella, kienu wkoll membri taghhom, u b’hekk, il-
konsegwenza logika ta’ dan hija li z-zewg diretturi kienu geghdin imexxu
n-negozju kemm fl-interess tal-kumpaniji nfushom u kif ukoll fl-interess
personali taghhom ghaliex fl-ahhar mill-ahhar huma kienu sejrin igawdu

mill-gligh li jaghmlu I-kumpaniji.

38. Huwa ¢ar fmohh il-Qorti li f'dan il-kaz, il-kumpaniji konvenuti gew
mahluga biex il-membri taghhom jirregolaw in-negozju ta’ bejniethom.
Jidher li -membri involuti Ikoll kkontribwew bil-mod taghhom ghal dan in-
negozju. Kemm hu hekk, wiehed mill-membri taghhom, Gary Clarke,
hareg il-kapital biex il-kumpaniji jkunu jistghu jibdew jahdmu (bil-hsieb li

profitti jitgassmu bejn il-membri kollha), filwaqt li Emanuel Vella u Robert

Zammit inhatru diretturi biex jamministraw in-negozju tal-kumpaniji.

39. Megqjus dan, din il-Qorti temmen bis-shih il-verzjoni tal-kumpaniji
konvenuti li bejn il-membri kien hemm ftehim li ebda wiehed minnhom ma
kellu jir¢ievi xi dhul min-negozju tal-kumpaniji ghajr sehmu mill-gligh li jigi
ggenerat. Ghalhekk, kif irragunat tajjeb I-Ewwel Qorti, I-atturi ma jistghu
jippretendu ebda kumpens minghand il-kumpaniji konvenuti ghajr
sehemhom mid-dividendi galadarba dawn jitgassmu bejn il-membri tal-

kumpaniji.

40. Fl-ahhar nett, dwar I-ilment tal-atturi li I-kumpaniji konvenuti baqghu
ma ppruvawx l-allegazzjoni taghhom li Emanuel Vella hallas minn butu xi
pagamenti li kienu dovuti minnhom lil terzi, bil-ghan li huwa jaqgta’ d-dejn
ma ressqu |-ebda talba biex jigbru lura xi hlasijiet li huma wettqu fisem il-
kumpaniji konvenuti. ll-kawza nfethet mill-atturi biex huma jithallsu ghas-
servizzi mwettqa minn Emanuel Vella u mhux biex jigbru xi flejjes li hargu
fisem il-kumpaniji konvenuti. B’hekk din il-Qorti ma tara ebda htiega li tqis
dan Il-ilment tal-atturi, ladarba dan johrog ’il barra mill-parametri tal-

azzjoni taghhom.

41. Fid-dawl ta’ dan kollu, it-tliet aggraviji tal-atturi geghdin ilkoll jigu

michuda.

Decizjoni

Ghaldagstant ghar-radunijiet fuq imsemmija, din il-Qorti gieghda ti¢had
l-appell tal-atturi Emanuel u Rita mizzewdin Vella, bl-ispejjez kollha

kontra taghhom.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
da

